72

Fraster 2075 | il mperial

_AVengnijMarijay
kienetymehtiegajghaljiilal

flsinkannazzjonijtalilbentaghllag

Fil-kitba ta’ San Louis-Marie Grignion De
Montfort:  “IL-VERA DEVOZZJONI LIL
MARIJA”, fost il-hafna tifsiriet tal-“Vera
Devozzjoni lil Marija”, insibu li: “Marija kienet
mehtiega ghal Alla fl-Inkarnazzjoni tal-Iben
ta’ Alla”. L-“Inkarnazzjoni”. Din il-kelma ma
tinstabx fil-Bibbja bhala “kelma”, izda bhala
“fatt”—1-ikbar ghemil ta’ Alla 1-Missier ghas-
salvazzjoni tal-bnedmin—il-Migja ta’ Ibnu fid-
dinja, meta ha n-natura taghna l-bnedmin, Hu li
kien minn dejjem fi hdan il-Missier, u wriena min
hu Alla fil-kobor u I-hniena tieghu lejna I-bnedmin.

San Louis-Marie De Montfort, fl-ewwel artiklu
tal-ktieb, jgharrafna li: “Kien biss permezz ta’
Marija li Alla 1-Missier tana lil Ibnu 1-Wahdieni
lid-dinja kollha”. Dak kollu li xtaqu, b’herqa kbira
I-Patrijarki tat-Testment il-Qadim, biex jaraw is-
Salvatur imwieghed lilhom minn Alla, u t-talb tal-
Profeti u tal-Qaddisin ukoll tat-Testment il-Qadim,
matul erbat elef sena, madankollu, kienet biss
I-Imgaddsa Vergni Marija li sthaqqilHa li ssib grazzja
quddiem Alla (Luqga 1,30), bil-qawwa tat-talb taghHa
u bil-kobor tal-virtujiet taghHa. Santu Wistin jghid:
“Id-dinja ma kienx jisthoqgqilha li tir¢ievi direttament
lill-Iben ta’ Alla minn idejn il-Missier. II-Missier ta
lil Ibnu lil Marija, sabiex id-dinja (il-popli kollha tad-
dinja), jircevuH permezz ta’ Marija”.

L-Iben ta’ Alla sar Bniedem biex isalvana: izda
kien f’Marija u biHa, li Alla I-Ispirtu s-Santu fforma
lil Kristu f’Marija, imma dan sar wara li 1-Ispirtu
s-Santu talab I-approvazzjoni taghha (tal-Madonna),
permezz ta’ wiehed mill-oghla ministri tat-Tron ta’
Alla—I-Arkanglu Gabrijel.

17. Alla I-Missier ta l-qawwa lil Marija biex issir
Omm, u f’dak kollu—ghalkemm kreatura mahluqa
— kien mehtieg biex issir Omm, mhux biss ta’ Binha
Gestl, imma wkoll tal-Membri tal-Gisem Mistiku,
jigifieri tal-Knisja li kellu jwaqqaf dak I-istess Binha
Gesti. Din 1-Ghaqda, li tissejjah “Mistika”, ghax
ghandha sehem mill-misteri ta’ Kristu, permezz tas-

Sagramenti — “il-Misteri Qaddisa” —u fi Kristu, fil-
Misteru tat-Trinita Qaddisa, Alla jsejhilna lkoll ghal
din 1-Ghaqda intima mieghu.

18. Alla I-Iben, nizel fil-guf verginali ta’ Marija
bhala Adam il-Gdid, fil-genna ta’ din id-dinja,
biex jiehu gost hemm (fid-dinja), u biex fil-mohbi,
jaghmel ghegubiet tal-grazzja.

Alla, li sar Bniedem (Gesl), sab il-liberta tieghu
billi jara Lilu nnifsu maghluq fil-guf taghHa (ta’
Marija). Huwa (Gest), ghamel li 1-qawwa Tieghu
ta’ Alla, tiddi b’qawwa kbira billi jhalli Lilu Nnifsu
mgarr minn Xbejba umli. Gesii sab il-glorja Tieghu
u l-glorja tal-Missier, billi jahbi 1-ghegubijiet tieghu
mill-holgien kollu, hawn fid-dinja, filwaqt 1i wrihom
biss, lill-Vergni Marija. Huwa fahhar l-indipendenza
u l-kobor Tieghu billi halla Lilu Nnifsu jiddependi
minn dik il-Vergni helwa, fit-Tnissil tieghu f’gufHa,
fit-Twelid Tieghu, fil-Prezentazzjoni fit-Tempju,
fil-hajja mohbija tat-tletin sena f’Nazaret, u anke
wagqt il-Mewt Tieghu fuq il-Kalvarju, fejn kienet Hi
(Marija) prezenti, sabiex Hi, flimkien Mieghu (ma’
Binha), jaghmlu l-istess sagrific¢ju wiehed, u offrut
lill-Missier Etern, bil-kunsens taghHa, I-istess
bhalma Izakk tal-qedem, kien offrut bil-kunsens ta’
misssieru Abraham, skont ir-rieda ta’ Alla. Kienet
Hi, il-Madonna 1i rabbietu (lil Gesu), ghenitu u
nkuraggietu, u wasslitu saz-zmien stabbilit, ghas-
Sagrifi¢¢ju tas-Salib, u fuq kollox, offrietu lil Alla
ghalina.

Oh! X affarijiet tal-ghageb u li ma jitfissrux f’dak
li ghandu x’jagsam mad-dipendenza (li toqghod
taht l-awtorita ta’ Alla) ta’ Alla, li 1-Ispirtu s-Santu,
ma jistax ikun li ma jkunx maghruf fil-Vangelu—
ghalkemm Hu stess (I-Ispirtu s-Santu), hbielna
kwazi l-affarijiet kollha tal-ghageb, li 1-Gherf ta’
Alla maghmul Bniedem (Gesil), garrab fil-hajja
mohbija Tieghu— bhallikieku Hu (I-Ispirtu s-Santu),
ried jghinna nifthmu, almenu, bir-rivelazzjoni tieghu
(b’dak li kellu jigri iktar tard), fuq il-glorja bla qgies
Tieghu (tal-Ispirtu s-Santu).

Gesu Kristu ta tifhir 1il Alla 1-Missier, bil-bosta
aktar, billi qaghad ghar-rieda ta’ Ommu Marija,
matul dawk it-tletin sena fil-hajja f’Nazaret, milli
kieku kkonverta n-nies kollha tad-dinja bil-mirakli
kbar u tal-ghageb li ghamel. Oh! Kieku kemm
konna iktar infahhru lil Alla u noghgbuH hafna
iktar, kieku ahna noqoghdu ghar-rieda ta’ Marija,
bhalma ghamel Gesti ghar-rieda ta> Ommu, li Hu
I-uniku ezempju ghalina!

19. Kieku ahna nezaminaw iktar fil-fond il-hajja
tal-Imgaddes Mulej taghna Gesl, malajr nindunaw
li kienet ir-rieda tieghu li jibda l-mirakli tieghu
b’Marija. Huwa gaddes lil San Gwann (il-Battista)
fil-guf ta’ ommu Elizabetta, imma dan gara permezz
tal-kliem ta’ Marija. Bilkemm kienet ghadha kif
spiccat titkellem li San Gwann kien imgaddes; u dan
kien I-ewwel miraklu tieghu (minn Gesli) tal-grazzja.

Fit-Tieg ta’ Kana, Gesu biddel l-ilma f’inbid,
imma dan il-miraklu sar wara li Ommu Marija
talbitu, b’umilta, biex jaghmel xi haga; u dan kien
l-ewwel miraklu minn Gesu. Gesti beda u kompla
jaghmel il-mirakli permezz ta’ Ommu Marija, u
ghadu jkomplihom, u jibga’ jaghmel hekk, permezz
taghHa, sal-ahhar tad-dinja.

20. Alla I-Ispirtu s-Santu, li ma nissel lil hadd
f’Alla—jigifieri li ma pproduciex persuna ohra
divina—issa gieghed jaghti I-frott tal-qawwa Tieghu

ta’ Alla, permezz ta’ Marija, li lilHa (lil Marija),
issa, ghamilHa I-Gharusa Tieghu. Kien permezz
taghha, u biHa, li, I-Ispirtu s-Santu, ghamel 1-Aqwa
Kapolavur—jigifieri li Gesii Alla, sar Bniedem, u
I-Ispirtu s-Santu, se jibqa’ kuljum inissel, sal-ahhar
tad-dinja, lil dawk li huma ppredestinati (dawk li
huma maghzulin minn gabel), u lill-Membri tal-
Gisem (il-Knisja ta’ Kristu), li taghHa Hu r-Ras.
Din hi r-raguni 1-ghala Hu—1-Ispirtu s-Santu—iktar
kemm ifittex lil Marija—il-Mahbuba u qatt mifruda
minnu (mill-Ispirtu s-Santu), permezzz taghHa,
I-Ispirtu s-Santu jsir dejjem iktar attiv u b’sahhtu,
filli jnissel lil Gesu Kristu fir-ruh tal-bniedem, u
r-ruh tal-bniedem f’Gesti Kristu.

Meta ahna jirnexxielna nifhmu mgqar xi
ftit mill-missjoni li Alla fada f’idejn il-Vergni
Mgaddsa Marija, f’dak li ghandu x’jagsam
mas-salvazzjoni ta’ ruhna, ahna dejjem aktar
napprezzaw l-imhabba ta’ Alla lejna lkoll, billi
tana lill-istess Ommu biex tkun Ommna wkoll.

Jekk, wara dan l-gharfien fuq l-Imqgaddsa
Vergni Marija, li qrajna mill-gherf u l-qdusija
ta’ San Louis-Marie Grignion De Montfort,
inzommuh u nipprattikawh tul hajjitna kollha,
inkunu verament i¢¢elebrajna, kif jixraq, il-
Festa tal-Bambina —il-Vitorja.

